
November Tatqiqhiutaa Ilittuqhaininga Timit Sukaqaqpallaariaqhaanik!  Amigaittut 

Kanatianmiut inuuvagungnaqhiyut imaa pidjutihimaplutik timinggit sukaqaqpaallaaqhutik 

ilihimanggittutiklu. Aungmut uuktuut naunaiqtitaqpaktut timit sukaqaqpallaariaqhaanik.  

 

Timi sukaqaqpallaagumi aanniagutailimaigutauyuq talvuuna timi  qanuq pidjutinggitkumi 

insulin mik taivagaat havaut ihuaqtumikluunniit atuqtaunggitpat. Insulin havaut ilunmi 

qanuqtun idjuhiinnut ikayuutauyuq timimut auladjutaannut aukpit sukaannik.    

 

Ilanggit atuqtaungginnaktut ilitturidjutauyut timi sukaqaqpallaagumi taapkuangnguyut 

immiqiinnaktut, anaqattaqtut, qapaqhiyut qapangnahuaqtailiplutik, unaguhuinnaktut 

unaguqtaalaqiplutik, takpiiqtutun iplutik, kilaalaqittaaqhutik kayummiittumiklu 

mamivaqhutik. Kihimi, ilangginni, inuit timi sukaqaqpallaagumik ilitturidjutauyut timimut 

takunnaiqpaktut. 

 

Type 2 mik taivagaat timi sukaqaqpallaagumi taamanauyuq piyauvalluaqpaktuq. 

Kituliqaaq ukiuqaqtuq 40 mik ihivriuqtauyuqhat timi sukaqaqpallaariaqhainnik pilutiklu 

pingahut ukiut naagaiqpatta. Ilangginni pidjutigiyauvaktuni qayangnautigiyauvaktut timit 

sukaqaqpallaangnikkut, taapkuatut ilatit piqangmatta timait sukaqaqpallaagamik, taqap 

tigliutaa qulvaqtitpallaagumi urhuqaqpallaaqangmanluunniit auk, 

uqumaiqpallaaguvitluunniit – talvalluangmi uqumaiqhuni qitqani timingni.  

 

Uqaqvigilugu munaqhigiyat nunaffingni munaqhitkunni ayuiqhalutin timitigun 

sukaqaqpallaangnikkut.  

